
ИЗВЕШТАЈ НА НЕЗАВИСНИОТ РЕВИЗОР 

 
 
ДО АКЦИОНЕРИТЕ И ОДБОРОТ НА ДИРЕКТОРИ НА Брокерска куќа 

ЕУРОХАУС АД СКОПЈЕ 

 
Извршивме ревизија на приложените   финансиските извештаи н а   Брокерска куќа 

ЕУРОХАУС АД Скопје (Друштвото), што  се состојат од Извештај за сеопфатна 

добивка, Извештај за финансиската состојба на ден 31 декември 2015 година,  

Извештај за   промени   во   главнината   и   Извештај   за   паричните   текови   и   

Прегледот   на   значајни сметководствени политики и објаснувачки  белешки. 

 
Одговорност на раководството за финансиските извештаи 

Раководството и менаџментот на Брокерска куќа ЕУРОХАУС АД СКОПЈЕ се 

одговорни за подготвувањето и објективното презентирање на финансиските 

извештаи во согласност со сметководствените стандарди  прифатени во Република 

Македонија.    Оваа    одговорност    вклучува:    дизајнирање, имплементирање и 

одржување на интерна контрола која што е релевантна за подготвувањето и 

објективното  презентирање  на  финансиските  извештаи  кои  што се ослободени  од 

материјално погрешно прикажување, без разлика дали истото е резултат на измама 

или грешка, избирање и примена на соодветни сметководствени политики, како и 

правење на сметководствени проценки кои што се разумни во дадените околности. 

 
Одговорност на ревизорот 

Наша одговорност е да изразиме мислење за овие   финансиски извештаи врз основа 

на нашата ревизија. Ние ја извршивме нашата ревизија во согласност со 

Меѓународните стандарди за ревизија и Законот за ревизија на Република Македонија. 

Тие стандарди бараат да ги почитуваме етичките барања, да ја планираме и 

извршиме ревизијата на начин  кој  ќе  ни  овозможи  да  добиеме  разумно  

уверување  дека  финансиските  извештаи  се ослободени од материјално погрешно 

прикажување. 

Ревизијата вклучува извршување на постапки за прибавување на ревизорски докази за 

износите и обелоденувањата  во  финансиските  извештаи.  Избраните  постапки  

зависат  од  расудувањето  на ревизорот,  вклучувајќи  ја  и  проценката  на  ризиците  

од  значајно  погрешно  прикажување  во финансиските извештаи, без разлика дали е 

резултат на измама и грешка. При проценувањето на овие  ризици,  ревизорот  ја  

разгледува  интерната  контрола  релевантна  за  подготвувањето  и објективното  

презентирање  на  финансиските  извештаи  на  Друштвото  со  цел  дизајнирање  на 

ревизорски постапки коишто се соодветни на околностите, но не за цел на  

изразување на мислење за ефективноста на интерната контрола на Друштвото. 

Ревизијата исто така вклучува и оценка за соодветноста на користените 

сметководствени политики и на разумноста на сметководствените проценки 

направени од страна на раководството, како и оценка на сéвкупното презентирање 

на финансиските извештаи. 

Ние веруваме дека ревизорските докази кои што ги имаме прибавено се достатни и 

соодветни за да обезбедат основа за нашето ревизорско мислење. 

ИЗВЕШТАЈ НА НЕЗАВИСНИТЕ РЕВИЗОРИ (Продолжува) 

ДО АКЦИОНЕРИТЕ И ОДБОРОТ НА ДИРЕКТОРИ НА 

Брокерска куќа ЕУРОХАУС АД СКОПЈЕ 

 

 

Основа за мислење со резерва 

Како што е обелоденето во белешката 10 и белешка 24  кон финансиските извештаи, 

Друштвото има признаено  побарувања од купувачи во странство во износ од 887 илјади 

денари  кои не беа соодветно конфирмирани од страна на должникот. Поради ова, не 

бевме во состојба со примена на стандардни и алтернативни ревизорски постапки да 

стекнеме разумно уверување во однос на евидентираниот износ  на овие побарувања на 

датумот на известување. 

 

Мислење со резерва  

Според наше мислење, освен за можните ефекти на прашањата опишани во делот 

„Основа за мислење со резерва“, финансиските извештаи објективно ја презентираат 

во сите материјално значајни аспекти финансиската состојба на Брокерската куќа 

ЕУРОХАУС АД Скопје за годината што завршува  на 31 декември 2015 година, како 

и неговата финансиска успешност и неговите паричните  текови  и  промените  во  

главнината  за  годината  што  завршува  тогаш  во согласност  со  сметководствените 

стандарди  прифатени во Република Македонија. 

 

Извештај за дуги правни и регулативни барања 

Раководството на Друштвото, исто така е одговорно за подготвување на годишниот 

извештај за работа. Наша одговорност во согласност со член 34 од Законот за ревизија е 

да известиме дали годишниот извештај за работа е конзистентен со годишната сметка и 

финансиските извештаи за годината што заврши на 31 декември 2015 година. Нашата 

работа во однос на годишниот извештај за работа е извршена во согласност со МСР 720 

и е ограничена на известување дали историските финансиски информации прикажани 

во годишниот извештај за работа се конзистентни со годишната сметка и ревидираните 

финансиски извештаи. 

Финансиките информации во годишниот извештај за работа се конзистентни, во сите 

материјални аспекти, со годишната сметка и ревидираните финансиски извештаи на  

Брокерската куќа ЕУРОХАУС АД Скопје. 

 

Скопје, 23.02.2015  

 

Валентина Трпчевска                                          Друштво за ревизија 

Овластен ревизор                          сметководство и консалтинг   

                   ВЕРИФИКА ДОО Скопје  

                                                                                                              Управител 

        Валентина Трпчевска   


